Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 19eg o Ionawr 2010, yn Ysgol Gynradd Cwm y Glo.
1. Croesawodd GH bawb i’r cyfarfod a dymunodd flwyddyn newydd dda i bawb.
2.
Yn bresennol: Cyngh. Goronwy Hughes (GH), Cyngh. Avril Jones (AJ), Cyngh. Eryl Roberts (ER), Cyngh. Clifford Williams (CW), Cyngh. Alan Pritchard (AP), Cyngh. Meirwen Lloyd (ML), Cyngh. Rhian Thomas (RhT), Cyngh. Hefin Jones (HJ), Cyngh. Meryl Green (MG), Cyngh. Nan Humphreys (NH), ac Emma Williams (clerc).
Ymddiheuriadau: Cyngh. Derfel Jones (DJ), Cyngh. Delyth Tomos (DT).
3. Gwelliannau i Barc Chwarae Cwm y Glo: Yn absenoldeb BJ, penderfynwyd i basio hwn ymlaen i’r cyfarfod nesaf.  
4.
Datgan Buddiant Personol: I’w datgelu fel y maent yn codi.
5.
Cadarnhau Cofnodion: Dywedodd GH bod angen newid i gofnodion Rhagfyr. Roedd y cofnodion yn gywir, ond roedd sylwad a wnaethpwyd ynddynt yn anghywir. Eglurodd nad oedd cynlluniau Cyngor Gwynedd i newid ardaloedd y Cynghorwyr yn mynd i gael effaith ar y Cynghorau Cymuned, ond ar ardaloedd y Cynghorwyr eu hunain. Cadarnhawyd cofnodion Rhagfyr. Cynnigwyd gan AP ac eilwyd gan ML. 
6.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedodd y clerc nad oedd wedi bod yn bosib diweddaru cofnodion y fynwent oherwydd y tywydd garw diweddar.
· Dywedodd GH ei fod wedi clywed fod apêl cais cynllunio ar gyfer tir gyferbyn a Garej Hafod, Llanrug wedi ei wrthod.
· Dywedodd y clerc nad oedd y Strategaeth Tai yn dweud dim newydd.

· Dywedodd ER ei bod wedi darllen y ddogfen ‘Gwella Gwynedd’. Nid oedd dim ynddo a ddylid ei adrodd yn ôl i’r Cyngor.
· Dywedodd GH ei fod wedi darllen y ddogfen ‘Ombwdsman – Canllawiau Drafft’. Nid oedd dim ynddo a ddylid ei adrodd yn ôl i’r Cyngor.
· Cyhoeddwyd fod y Cyngor wedi bod yn llwyddianus gyda’r cais i First Hydro, gan dderbyn £16,500 i’w wario fel a ganlyn:

1. £10,000 ar gyfer cyfarpar i gae chwarae Glanmoelyn, gan gynnwys cylchfan i’r anabl.

2. £1,000 ar gyfer ffens newydd i gae chwarae Glanmoelyn.

3. £500 ar gyfer llenwi’r tir ym mhendraw cae chwarae Glanmoelyn.

4. £5,000 ar gyfer cynhyrchu pamffledi o lwybrau cyhoeddus yr ardal.
Nid oedd cyfyngiadau caeth gyda’r arian yn nhermau amser ayyb ond dylid ceisio bwrw ymlaen gyda’r prosiectau a chwblhau prosiect y cae chwarae cyn gwyliau’r Haf.
Amcangyfrifir y bydd angen i’r Cyngor wario £23,250 ar ben hyn ar y ddau brosiect hwn. Cytunwyd yn unfrydol i glustnodi yr arian yma ar gyfer y ddau brosiect. Byddai’r rhan fwyaf o’r arian yn dod o gyfrif Pwll Moelyn.
Penderfynwyd gyrru llythyr yn diolch i First Hydro am eu haelioni.
7.
Caeau chwarae Llanrug: Glanmoelyn: Dywedwyd fod yn rhaid cynnal cyfarfod cyhoeddus ynglŷn â cae chwarae Glanmoelyn cyn gynted a phosib. Dywedodd GH y byddai yn ceisio trefnu hyn gyda’r prifathro. Dywedodd HJ ei fod yn awyddus iawn i fwrw ymlaen gyda gosod ffens o amgylch y cae chwarae oherwydd problemau diogelwch yr Hen Ysgol Gynradd ac i lenwi’r tir ym mhen draw’r cae. Trafodwyd y dŵr yn y cae, gyda ML yn dweud fod y sefyllfa wedi gwaethygu. Dywedodd RhT y byddai yn cael enw rhywun o Cyngor Gwynedd a fyddai yn gallu archwilio’r draeniau ym mhen draw’r cae a dywedodd GH y byddai yn cysylltu gydag Adran yr Amgylchedd. 
Aethpwyd yn ôl i drafod y ffens. Roedd First Hydro wedi cyfrannu £1,000 tuag at y ffens a penderfynwyd y byddai GH yn gofyn wrth Richard Williams pe byddai ef yn fodlon cyfrannu tuag at ffens newydd hefyd er mwyn cael ffens ddur dda (rhywbeth tebyg i’r hyn sydd o flaen yr iard glô). Byddai’r Cyngor yn talu unrhyw falans. Dywedodd GH y byddai yn ceisio cael cytundeb gyda RW a phrisiau ar gyfer y ffens erbyn y cyfarfod nesaf. Cynnigiodd ER ac eilwyd gan CW, i roi hawl i GH ymrwymo hyd at £2,000 (£1,000 o arian First Hydro), am ffens ddur.  
Trafodwyd cyflwr cyffredinol safle’r hen ysgol a penderfynwyd i gysylltu eto gyda’r Adran Iechyd a Diogelwch yn Wrecsam am hyn. Dywedodd GH y byddai ef yn trafod y mater gyda RW hefyd.

Nant y Glyn: Penderfynwyd gofyn wrth y Warden Cŵn i fynychu’r cyfarfod nesaf oherwydd y problemau baw ci ar un o’r llwybrau sydd yn arwain i’r cae ac mewn amryw o leoedd yn y ddau bentref.
Trafodwyd cŵyn a gafwyd gan rywun o Lanrug am y cae chwarae. Roedd hi yn cwyno am y gwydrau a’r bâw ci. Penderfynwyd y byddai GH yn ymateb i’w chŵyn gan egluro fod y Cyngor yn ymwybodol o’r broblem ac yn ceisio, gyda chydweithrediad gan yr Heddlu, i wella’r broblem. 

Trafodwyd llythyr gan Llewod Llanrug yn gofyn a fyddai gan y Cyngor wrthwynebiad iddynt osod ‘container’ fel storfa yn y cae chwarae i gadw offer y clwb. Penderfynwyd y byddai angen mwy o wybodaeth cyn caniatâu hyn ac i’r Cyngor weld unrhyw gais cynllunio cyn iddo gael ei yrru i Gyngor Gwynedd.
8.
Llwybrau Cyhoeddus: Dywedwyd fod cyflwr gwael ar y llwybr sydd yn arwain o Cefn Rhos Ddu i’r lôn bost. Eglurwyd ei fod yn wlyb iawn ac yn lwybr poblogaidd iawn gan ei fod yn rhedeg trwy ganol pentref Llanrug. Penderfynwyd gofyn wrth Cyngor Gwynedd am edrych ar y llwybr. Cynnig RhT, Eilio CW.
9. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor
      Sir a drafodwyd gan y Cyngor Cymuned mewn cyfarfodydd blaenorol:

CANIATAU:

· C09A/0512/23/LL: Codi estyniad deulawr ar gefn yr annedd ag ymestyn cwrtil presenol, dymchwel adeilad amaethyddol a chodi cwt coed – Tyddyn Rhyddid, Llanrug.

GWRTHOD:
· Dim.

Ceisiadau o’r newydd:

· C09A/0628/23/LL: Estyniad llawr cyntaf ar gefn yr eiddo – Bro Dawel, Trevor Terrace, Ceunant: Dim gwrthwynebiad – CW, MG.
· C10A/0016/23/R4: Creu mynediad newydd i dir amaethyddol – llain o dir gyferbyn â Tai Bryn Gwyn, Llanrug: Dim gwrthwynebiad – ER, CW.
10.
Cyllideb:
(a)Taliadau:
Cyflog Clerc Rhagfyr 09
100881            £264.36


Menter Fachwen

100882
£322.00

John Pritchard


100883
£350.00






            £936.36

(b)Derbyniadau: 
Llog cyfrif cadw
 
    
    £0.77



Incwm Angladdau


£270.00








£270.77
(c) Ceisiadau am gymorth: 

· Cylch Meithrin Llanrug: Datganodd RhT ddiddordeb. Penderfynwyd rhoddi grant o £650 fel a gytunwyd yn y cyfarfod diwethaf. 
(ch) Adroddiad Ariannol: Cyflwynodd y clerc yr adroddiad.
(d)
Adroddiad yn erbyn y gyllideb: Cyflwynodd y clerc yr adroddiad.
(dd) Cyllideb Ddrafft 2010-11: Trafodwyd y gyllideb ddrafft a penderfynwyd cadw’r praesept yn £18,000 + £3,000 o grantiau. Dywedwyd y byddai yn rhaid clustnodi arian ar gyfer Eisteddfod Eryri  a Chysgodfan Bws. Fe fyddai hefyd angen £3,250 o arian tuag at arian First Hydro am ffens (£1,000), llenwi’r cae (£500) a’r pamffledi llwybrau cyhoeddus (£1,750). Cymeradwywyd y gyllideb gyda’r newidiadau hyn – cynnig ML, eilio AP. Dywedodd y clerc y byddai yn rhoi’r newidiadau hyn ac yn dod a chyllideb draft arall i’r cyfarfod nesaf.
11.
Y Fynwent:

i. Diogelwch – Ar gais HJ, penderfynwyd gofyn wrth Cyngor Gwynedd os gallent graeanu at y fynwent pan bydd eira yn cael ei ragweld eto a llenwi’r bocsus melyn sydd yn y pentref. 
ii.
Cyffredinol: Gweler pwynt 6 uchod am greu cynllun o feddi’r fynwent.
     iii.
Incwm Angladdau – £270.
12.
Heddlu: Dim i’w nodi. 
13. Materion gan y Cynghorwyr: 
· Trafodwyd y broblem o sbwriel sydd yn casglu o flaen y tai sydd ger y llwybr sydd yn arwain o Ffordd yr Orsaf i gaeau cefn Ysgol Brynrefail. Penderfynwyd ysgrifennu at yr ysgol yn gofyn wrthynt ystyried ei glirio gan fod y Cynghorwyr yn deall mai’r ysgol sydd yn gyfrifol am y tir hwn. Bydd angen clirio’r draenau gan eu bod yn gorlifo ar ôl glaw. Cynnig CW, Eilio AJ.
14.
Gohebiaeth: 
(a) Oddi wrth Cyngor Gwynedd:

Gwasanaeth Cynnal Priffyrdd:

· Ymateb am draffig ger cae chwarae Glanmoelyn a’r paent ar gyffordd Ffordd Glanmoelyn a Ffordd Minffordd.

Priffyrdd a Bwrdeistrefol:

· Menter Trefi Taclus. Wedi cael £2,582.97 i dacluso Cwm y Glo fel a ddywedwyd yn y cais. Angen llofnodi cytundeb. Angen gwario’r arian cyn 31 Mawrth 2010. Penderfynwyd y byddai AP a’r clerc yn delio gyda’r prosiect hwn. Dywedodd AJ y byddai yn fodlon helpu. Penderfywyd arwyddo’r ddogfen – Cynnig AJ, Eilio ER.

Gwasanaeth Cyfreithiol:

· Gorchymyn CG (Ffordd ddi-ddosbarth ger Bryn Gro, Cwm y Glo).

Adran Rheoleiddio:

· Ymateb am barcio ger troad Hermon a diogelwch sgwâr Llanrug.

Priffyrdd a Bwrdeistrefol:

· Trefniadau casglu gwastraff – Newidiadau i’r drefn.

Gwasanaeth Cyfrifeg ac Ariannol:

· Praesept 2010-11. Angen ei chwblhau erbyn 31ain o Ionawr. 

(a) Eraill:

(i)
Cyngor Iechyd Cymuned – Cynigion ar gyfer diwygio Cynghorau Iechyd Cymuned yng Nghymru – ymateb erbyn 15fed o Ionawr. Ar gais ER,penderfynwyd gyrru ebost yn egluro fod y Cyngor yn bryderus fod yr ardal yn cael ei thorri i lawr a bod y nifer o bobl sydd yn cynrychioli’r ardal hon yn cael eu cwtogi. Dylid gofyn y cwestiwn sut bydd nifer mor fychan yn gallu gweithredu yn effeithiol. Dylid hefyd ddatgan pryder am yr iaith Gymraeg, fod y pobl sydd wedi eu penodi ddim yn siarad Cymraeg. Dylid hefyd egluro fod cyfarfodydd y Cyngor ar ddiwedd y mis, a dyna pam nad oes modd ymateb i’r llythyrau yn gynt. Cynnig ML, Eilio NH.  
(ii) 
Un Llais Cymru – Cyfarfod nesaf Arfon/Dwyfor 25ain o Ionawr, 6:30yh, Yr Institiwt, Caernarfon. Dywedodd ML y byddai yn mynychu’rcyfarfod.
(iii)
Datganiad Ysgrifenedig gan Llywodraeth Cynulliad Cymru. Dywedodd GH fod y ddogfen yn cyfeirio tuag at y posibilrwydd o drosglwyddo mwy o bwerau i’r Cynghorau Cymuned.
(iv) Un Llais Cymru – Rhifyn diweddaraf o’r Llais.

(v) Un Llais Cymru – Rhaglen Hyfforddiant Genedlaethol ar gyfer Cynghorau Cymuned a Thref yng Nghymru – Modiwl 1, Canolfan Hamdden Glaslyn, Porthmadog 2il o Chwefror am 6:30yh. Neb am fynd.
(vi) Un Llais Cymru – Gwahoddiad i Garddwest Palas Buckingham, 20fed o Orffennaf, 2010. Neb am fynd.

(vii) Gwynedd ar y cyd: Adroddiad Blynyddol 2008-09. Aeth ER age f i’w ddarllen.

(viii) Anfoneb Dell £65.42 – cytunwyd i’w dalu.

15. Cofrestr Materion Agored: Rhoddwyd copi i bawb ei ddarllen at y cyfarfod nesaf.
16.
Materion Eraill:

· Trafodwyd Cae Rhydau sydd ger y ffin gyda Cyngor Cymuned Waunfawr. Roedd Cadeirydd y Cyngor hwnnw yn holi os yw’r Cyngor hwn yn hapus gyda’r safle. Penderfynwyd cysylltu gyda Cyngor Gwynedd yn gofyn os ydynt hwy yn hapus fod y perchnogion wedi cydymffurfio gyda’r hawl cynllunio.

· Ffordd Osgoi Caernarfon.

· Adolygu Rheolau Sefydlog y Cyngor: Angen i rywun eu hadolygu a llunio rhai newydd os oes angen. Dywedodd GH a’r clerc y byddent yn edrych arnynt.
· Mandad banc COIF i’w gwblhau.

· Elusennau – Arian sydd yn sefyll – llyfryn gyda diffiniad modern o dlodi.
· Ar gais AP, penderfynwyd ysgrifennu llythyr yn diolch i Menter Fachwen am blanu’r Cennin Pedr.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 16eg o Chwefror 2010, Y Sefydliad Coffa, Llanrug. 

